
Agricultura e turissem s’entaupan sil Lucmagn
L’emprema fiera sil pass dil Lucmagn ha cattau gronda accoglientscha tier jester e dumiesti

DA MARTIN CABALZAR

■ Dumengia vargada ei stau fiera sil
pass dil Lucmagn, la fiera previda sigl
Alpsu (Cuolm d’Ursera) ha stuiu vegnir
refretga sils 10 d’uost. Sin rodund
25 stans ei vegniu fatg amogna pro-
ducts agricols e rauba artisanala. Il
project dallas fieras sil pass ei vegnius
lantschaus da «Enjoy Switzerland –
Mustér Sedrun Gottard» ed ei vegnius
realisaus ensemen cun plirs partenaris.
La direcziun operativa dil project ei sta-
da els mauns da Marcus Duff (Laus) che
presidiescha era la Fiera jamnila a Glion.
Aschia ha era treis participonts dalla Fie-
ra jamnila da Glion dau plaid da separ-
ticipar alla fiera sil pass. Dils 25 partici-
ponts dall’emprema fiera derivan 21 dil
Grischun, 3 dil Tessin ed 1 digl Uri. Al-
la fiera sigl Alpsu vegn cunzun la Val
d’Ursera ad esser representada meglier.
Sco quei ch’il gestiunari da Enjoy Swit-
zerland Mathias Nutt ha puntuau il pro-

ject dallas fieras sil pass la finamira da
promover la cooperaziun intercantuna-
la dils acturs agricols e da retscheiver ils
hops gia al cunfin da lur cantun da va-
canzas cun ina purschida attractiva da
products indigens. Sco quei Mathias
Nutt ei s’exprimius enviers La Quotidia-
na motiveschien ils resuns positivs ed igl
esit recaltgau all’emprema fiera sil
Lucmagn ils organisaturs buca mo da
repeter quellas fieras igl onn proxim sil
Lucmagn e sill’Alpsu, anzi schizun d’ex-
tender quellas eventualmein sils pass vi-
schins Gottard e Furca. Priu ch’igl inte-
ress dils cantuns vischins seigi avon
maun. In’autra opziun fussi denton era
d’extender la fiera sin auters pass el can-
tun Grischun.

Vasta purschida – buna bilanza
La purschida culinarica offerida sils
stans ha cumpigliau dabia specialitads
indigenas che han cattau engrazieivels
cumpraders. Cun products agrars ein

stai presents Jack Luder (Cuort alpina),
Carla Flepp (Curaglia), Amarenda (Sur-
rein), Clair Probst (Sursaissa) ed ils
menaschis Cabernad (Segnas), Duff
(Laus), Casaulta (Lumbrein) ed Arpa-
gaus (Cumbel). Products d’alp han of-
feriu las alps Croce (Leontica), Pian
Segno (TI) e Stgegia (TI). Specialitads
grischunas ha ei dau dalla mazlaria Loz-
za (Mustér) e da «Bündnerhüsli». Ina
attracziun speciala ei s’entelli era il vin
da farbuns da Robert Pelican (Surrein),
las jarvas ed ils cungiments da Ema
Auers (Castiel) ni il mèl ed auters pro-
ducts d’aviuls dalla Uniun d’apiculturs
dalla Cadi stada. Dalla partida ei era il
viticultur Roman Clavadetscher (Malans)
staus cun ses vins dil Signeradi. Ils visi-
taders han aschia giu ina gronda schel-
ta culinarica naven da puolpa e scham-
bun, andutgels e ligiongias, caschiels e
pischada, pauns e terscholas, tuortas e
pettas, tustgets, ovs e tuargias e da tut-
tas sorts bubrondas. «Che vivonda e bu-

brondas ein adina tschercadas quinta-
van nus, ch’ei vegni denton cumprau
tonta rauba artisanala fatga a maun,
gliez ha tuttina fatg surstar ed ha legrau
nus», trai Marcus Duff bilanza. Aschia
han era las cadeinas, bratschalets ed au-
ters fittems fatgs sezs da Gabriela Lutz
(Cuera) cattau buna accoglientscha tiels
cumpraders. Era La Flandra cun las
tastgas e buorsas creadas da Renata
Lutz-Casaulta ord blahas, tendas e tei-
las ein stadas tschercadas. Presents sin
fiera ei era Paul Flepp (Danis) staus cun
cristallas e canastras, Alfons Albin
(Trun) ha fatg amogna termagls da
lenn, Rosa Filli cun canastras, ils Uranes
teilas da launa nuorsa. Sco quei che
Marcus Duff sa confirmar enviers La
Quotidiana ein ils resuns dils expositurs
stadas bunas, aschia che lur breigias ein
sepagadas. La gronda part dad els ein
perquei era gia s’annunziai per la fiera
che ha liug en duas jamnas sil pass Alp-
su.

Visitada dad jasters e dumiastis
La fiera sil Lucmagn ei vegnida introdu-
cida entras in survetsch divin campester
celebraus da pader Vigeli Monn dalla
Claustra da Mustér. Ina gruppa da suna-
tibas da Sedrun e Sumvitg cun Giusep
Alig e Gion Fidel Degonda alla testa han
embelliu il survetsch divin e dau tempra
musicala era duront la fiera. L’aura ha te-
niu ed igl ei buca stau memia freid. Su-
let in pign urezi tard el suentermiezdi ha
la finala sfurzau da terminar la fiera.

La fiera sil pass Lucmagn ha attratg
l’attenziun da numerus passants che han
nezegiau la bialaura per far ina excur-
siun. Numerus motociclists han fatg ina
pausa da provientaziun sil Lucmagn. Au-
ters turnavan ni mavan en vacanzas e la
finala ha era bia glieud indigena cumbi-
nau l’excursiun dalla dumengia cun ina
vesta sin fiera al pass Lucmagn. Schizun
famiglias dalla regiun da Cuera seigien
vegnidas aposta per la fiera sil Lucmagn,
sco quei ch’ins ha intervegniu.

Ils products agricols han giu in bien esit alla fiera dil Lucmagn. Ils sunatiba da Sedrun e Sumvitg han procurau per atmosfera da fiasta alpestra. FOTOS G. DERMONT

Fausch e Clopath – ils dus victurs
Fiasta da lutgaders dils cantuns Glaruna e Grischun a Flem

■ (mc) Avon ina culissa imposanta da
rodund 3200 aspectaturas ed aspecta-
turs ha giu liug ier a Flem da Fiasta da
lutgaders dils cantuns Glaruna e Gri-
schun. Ella runda finala ha Stefan
Fausch (Seewis) gudignau encuner To-
ni Rettich (Cuera). Culs medems puncts
ha era in ulteriur Grischun, numnada-
mein Beat Clopath (Panaduz) medema-
mein acquistau in emrpem rang. Silla
planira alpestra da Plaun sur Flem han ils
numerus aspectaturs saviu assister ad ina
concurrenza sportiva fetg arcaica, il far a
bratsch. Igl event en quella arena natura-
la ei stada ina veritabla fiasta populara, era
grazia alla buna organisaziun sut l’egida
da Martin Hug. Sil plaun sportiv han ils
Grischuns dau en quella gada il tun. Cun
Stefan Fausch (Seewis), Toni Rettich (Cue-
ra), Beat Clopath (Panaduz) e Christoph
Günthardt (Landquart) ein gest quater
Grischuns i culla plema suenter tschun
rundas. Cun Rettich e e Fausch ein ils dus
pli ferms lutgaders sil plaz stai destinai per
la runda finala. Gia avon la runda finala
veva Clopath saviu registrar la nota maxi-
mala encunter Günthard, aschia che il
lutgader da Panaduz era gia daus silmeins
sco co-victur dalla fiasta.

Ella runda finala denter Fausch e Ret-
tich han ils aspectaturs saviu seperschua-
der ch’ils dus lutgaders enconuschan fetg
bein in l’auter da numerus cumbats an-
tecedents. «Nus trenein ensemen ed
aschia eis ei ordvart grev da dumignar igl

adversari cun in culp da supresa», ha Ret-
tich declarau. Ella otgavla minuta ei la
decisiun tuttina curdada en favur da
Fausch, aschia ch’el ha decidiu la fiasta
da lutgaders uonn en sia favur. Per
Fausch ei la victoria da Flem gia stau la
tiarza victoria ella sesiun currenta. Den-
ton era Rettich ha contonschiu a Flem il
98avel tschupi en sia carriera da lutgader.
S’entelli che sia gronda finamira ei il
tschienavel tschupi, sche buca en questa
sesiun silmeins en l’autra.

Tiarza victoria per Clopath
Gia per la tiarza gada ha Beat Clopath
astgau festivar in tschupi sco victur ex
equo. «Jeu selegrel da quella victoria, era
sch’ei ha buca tunschiu per la runda fi-
nala», ha Clopath manegiau. Encunter
Rettich hagi el probabel lutgau cun me-
mia bia respect, ha el motivau sia suletta
spiarsa da quei gi. Malgrad sias bunas
prestaziuns ei Christoph Günthard cur-
dau anavos sil sisavel rang damai ch’el ha
stuiu suttacumber a Clopath. Davos il
victur dil di seclasseschan Ursin Battaglia
(Veulden) ed Edi Phillip (Vaz-sut).

Sil quart plaz serangheschan ils Gri-
schuns Mike Peng (Malix), Markus Bilger
(Vaz-sut) e Beat Bernold (Cuera). Il se-
cund tschupi en sia carriera ha Marcel
Räber (Tavau) recaltgau. La buna bilan-
za grischuna vegn arrundada da Roman
Hochholdinger (Favugn) e da Marco Clo-
path (Panaduz) cul 6avel e 7avel rang.

Stefan Fausch ella fiersa decisiva encunter Toni Rettich che ha purtau ad el la victoria
dalla Fiasta da lutgaders dil Grischun e Glaruna a Flem. FOTO A. BALZARINI

Agid en l’internet per
pazients e pazientas

■ (lq) Tgi che mida domicil drova per
ordinari in nov medi da chasa. In sguard
en il cudesch da telefon na gida betg bler.
L’adressa ch’è inditgada na declera betg
sche il medi discurra per exempel fran-
zos. Da quellas infurmaziuns sco era anc
autras chattan ins sin la pagina dad in-
ternet www.doctorfmh.ch, il schinumnà
index dals medis da la federaziun dals
medis svizzers (FMH). En quest index
san ins tschertgar ils nums, champs
spezials ni suenter spezialisaziuns. Plina-
vant porscha la pagina in plan da situa-
ziun uschia ch’ins chatta senza problems
l’adressa tschertgada. Sin www.
doctorfmh.ch èn tut ils medis da la Sviz-
ra represchentads. La plattafurma stat a
pazientas ed a pazients a disposiziun gra-
tuit.

«Tgi che semna
allegria, racoglia
plaschair»
Dapli intervegnis Vus en nossa

